
 КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
Коми Республикалöн Государственнöй Сöветса Регламентö вежсьöмъяс да содтöдъяс пыртöм йылысь

Коми Республикаса Государственнöй Сöвет шуис:

1. Пыртны Коми Республикалöн Государственнöй Сöветса Регламентö (Коми Республикаса Государственнöй Сöветлöн 2002 во декабр 18 лунся ІІ-10/98 №-а; 2003 во апрель 24 лунся ІІІ-1/22 №-а; 2003 во ноябр 13 лунся ІІІ-2/53 №-а; 2004 во февраль 19 лунся ІІІ-3/11 №-а; 2004 во октябр 28 лунся ІІІ- 4/31 №-а; 2005 во сентябр 22 лунся ІІІ-7/5 №-а; 2005 во октябр 27 лунся ІІІ-7/56 №-а; 2006 во март 23 лунся ​ІІІ-8/54 №-а; 2007 во февраль 21 лунся ІІІ-10/23 №-а; 2007 во март 26 лунся IV-1/7 №-а; 2007 во апрель 26 лунся IV-1/50 №-а шуöмъяслöн редакцияын) татшöм вежсьöмъяс да содтöдъяс:
1) 2 статьяса 1 юкöнын "да комитетъяс" кывъяс вежны ", комитетъяс, пыр кадся да недыр кадся комиссияяс, мукöд орган" кывъясöн;

2) 12 статьяын:

а) 1 юкöнын "правовöй акт балаяс видлалöм кузя," кывъяс бöрын содтыны "а сідзжö координируйтöны уджсö Государственнöй Сöветса мукöд органлысь," кывъяс; 
б) 2 юкöнын "комитетъясöн" кыв бöрын содтыны ", пыр кадся комиссияясöн" кывъяс;
3) 13 статьяса 1 юкöнö "(водзö – Президиум)" кывъяс бöрын содтыны ", коді лоö Государственнöй Сöветса органöн, сылы подотчётнöй да аслас удж кузя эм оланпас вöзъян право" кывъяс.
4) 14 статьяын:

а) 1 юкöнын:

4 пунктын "комитетъяслысь" кыв бöрын содтыны ", пыр кадся комиссияяслысь" кывъяс, "комитетъясöн" кыв бöрын содтыны ", пыр кадся комиссияясöн " кывъяс;

6 пунктын "комитетъяслысь" кыв бöрын содтыны ", мукöд органлысь" кывъяс;

б) 5 юкöнö "комитетъяслысь" кыв бöрын содтыны ", пыр кадся комиссияяслысь" кывъяс;

5) 18 статьялöн 3 юкöнса мöд абзац гижны тадзи:

"Комитетса веськöдлысьöс вежысь чинö бöрйöм депутатъяс пыр уджалöны уджсикас серти Государственнöй Сöветын либö медшöр уджысь орöдчывтöг "Коми Республикалöн Государственнöй Сöветса депутатлöн статус йылысь" Коми Республикаса Оланпас серти."; 
6) 5 юрпаслысь нимсö гижны тадзи:

"5 ЮРПАС. ПЫР КАДСЯ ДА НЕДЫР КАДСЯ КОМИССИЯЯС";

7) содтыны татшöм 241 статья:

"241 статья

1. Государственнöй Сöветö бöрйöм депутатъяс лыдысь унджык гöлöсöн Государственнöй Сöвет лöсьöдö Государственнöй Сöветса депутатъяс лыдысь Государственнöй Сöветлöн уджын торъя туйвизьяс кузя Коми Республикалöн Государственнöй Сöветса пыр кадся комиссияяс (водзö – пыр кадся комиссияяс), кодъяс лоöны Государственнöй Сöветса органъясöн да сылы подотчётнöйöсь. Пыр кадся комиссияяслöн ассьыс удж нуöдöм кузя эм оланпас вöзъян право.

2. Пыр кадся комиссияяс аслас уджлöн туйвизьяс кузя дасьтöны, водзвыв видлалöны оланпас балаяс да мукöд юалöм, тайö Регламент да Государственнöй Сöветöн вынсьöдöм пыр кадся комиссияяс йылысь положениеяс серти налöн эмöсь мукöд сикас полномочиеяс.
3. Пыр кадся комиссиялöн медшöр удж сикасöн лоöны налöн заседаниеяс. Пыр кадся комиссиялöн заседание лоö правомочнöйöн, сэні кö участвуйтöны джынсьыс унджык пыр кадся комиссияö пырысь. Пыр кадся комиссия видлалан юалöмъяс кузя примитö решениеяс заседание вылын комиссияö пырысьяс лыдысь унджык гöлöсöн.

4. Пыр кадся комиссиялöн эм право корны документъяс да юöръяс, кутшöмъяс колöны оланпас балаяс дасьтöм да (либö) водзвыв видлалöм вылö, аслас уджын туйвизьяс кузя мукöд юалöм видлалöм вылö, а сідзжö корны аслас заседаниеяс вылö Коми Республикаса олöмö пöртысь власьт органъясса, учреждениеясса да организациеясса, сы лыдын общественнöй котыръясса, чина йöзöс пыр кадся комиссияяс йылысь положениеясöн индöм пöрадок серти.
5. Пыр кадся комиссияяс лöсьöдсьöны тайö Государственнöй Сöветö бöръян полномочиеяслöн кадколаст вылö. Пыр кадся комиссияö быд пырысьöс индö Государственнöй Сöвет. Пыр кадся комиссияöн веськöдлысьясöс бöрйöны чинö да мездöны чинысь, а сідзжö збыльмöдöны ассьыныс уджсö Коми Республикаса Государственнöй Сöветын комитетса веськöдлысьяслы тайö Регламентса 18 статьяöн индöм пöрадок серти. Государственнöй Сöвет вермö бöрйыны пыр кадся комиссияса веськöдлысьöс вежысьöс, коді уджалö Государственнöй Сöветын тайö чинын нештатнöй подув вылын.
6. Выльысь бöрйöм Государственнöй Сöветса медводдза заседание вылын лöсьöдсьö Коми Республикаса Государственнöй Сöветлöн Регламент да депутатлöн этика кузя комиссия, кодлöн уджыс регулируйтсьö тайö статьяöн, тайö Регламентыслöн 39, 49, 112, 115 статьяясöн да пыр кадся комиссия йылысь положениеöн. Государственнöй Сöветлöн решение серти тайö пыр кадся комиссиясö лöсьöдöмыс вермö вуджöдсьыны Государственнöй Сöветлöн водзын лоысь заседаниеяс вылö. Государственнöй Сöветса полномочиеяслöн кадколастö вермöны лöсьöдсьыны и мукöд пыр кадся комиссия, бырöдны, выльмöдны водзынджык лöсьöдöмсö, пыртны пыр кадся комиссияяс составö вежсьöмъяс. 
7. Коми Республикаса Государственнöй Сöветлöн тайö статьяса 5 да 6 юкöнъясын лыддьöдлöм юалöмъяс кузя решениеясыс оформитсьöны шуöмъясöн.

8. Аслас уджын туйвизьяс кузя торъя юалöмъяс дасьтöм вылö пыр кадся комиссияяс вермöны лöсьöдны сэтчö пырысьяс лыдысь недыр кадся уджалан группаяс.";

8) 25 статья гижны тадзи:

"25 статья
1. Уджын торъя туйвизьяс кузя юалöмъяс видлалöм да вöзйöмъяс дасьтöм могысь Государственнöй Сöветö бöрйöм депутатъяс лыдысь унджык гöлöсöн Государственнöй Сöвет вермö котыртавны Государственнöй Сöветса депутатъяс лыдысь недыр кадся комиссияяс веськöдлысьысь, сійöс вежысьысь да недыр кадся комиссияö пырысьясысь. Государственнöй Сöветлöн решение серти недыр кадся комиссияö сёрнитчöмöн вермöны пыртны Коми Республикаса министертсвоясысь, олöмö пöртысь власьт мукöд органысь, меставывса асвеськöдлан органъясысь йöзöс. Недыр кадся комиссиялöн эм право кыскыны аслас уджö учёнöйясöс, экспертъясöс, специалистъясöс. Недыр кадся комиссия лоö Государственнöй Сöветса органöн да лоö сылы подотчётнöйöн.
Недыр кадся комиссияяслысь уджсö могмöдöны Государственнöй Сöветысь Аппаратлöн лöсялана тэчасса юкöдувъяс.

2. Недыр кадся комиссияяслысь могъяссö да уджаланногсö  лöсьöдö Государственнöй Сöвет найöс котыртігöн. Недыр кадся комиссияяслöн медшöр уджнас лоöны налöн заседаниеяс. Недыр кадся комиссиялöн заседание лоö правомочнöйöн, сэні кö участвуйтöны джынсьыс унджык недыр кадся комиссияö пырысь. Недыр кадся комиссиялöн решениеяс примитсьöны заседание вылын комиссияö пырысьяс лыдысь унджык гöлöсöн.
3. Недыр кадся комиссиялöн эм право корны да босьтны индöм пöрадок серти Коми Республикаса государственнöй власьт органъяслысь, Коми Республикаса мукöд государственнöй органлысь, общественнöй котыръяслысь, предприятиеяслысь, учреждениеяслысь да организацияяслысь колана документъяс да материалъяс, а сідзжö эм мукöд полномочие, кутшöмöс сетöма комиссиялы Государственнöй Сöветöн. Федеральнöй государственнöй власьт органъяс да налöн чина йöз, тайö органъяслöн тэчасса юкöдувъясысь чина йöз, кодъяс эмöсь Коми Республика мутасын, сетöны корöм документъяссö либö юöръяссö федеральнöй оланпасöн индöм пöрадок серти.

4. Аслас уджын кывкöртöдъяс кузя недыр кадся комиссия сетö Государственнöй Сöветö доклад, мый серти Государственнöй Сöветö бöрйöм депутатъяс лыдысь унджык гöлöсöн вермасны примитны шуöм.

Недыр кадся комиссия вермас дасьтыны да пыртны Государственнöй Сöветö видлалöм вылö Коми Республикаса оланпас бала либö Государственнöй Сöветлысь шуöм бала. Та дырйи недыр кадся комиссиялöн эм право тшöктыны выступитны докладöн Государственнöй Сöветса либö сылöн органъясса заседаниеяс вылын индöм балаяс кузя недыр кадся комиссияö быд пырысьлы.

5. Недыр кадся комиссия дугöдö ассьыс уджсö сы вылö пуктöм могъяс олöмö пöртöм бöрын либö Государственнöй Сöветлöн решение серти срокысь водз.";

9) 29 – 31 статьяяс гижны тадзи:

"29 статья

1. Öчереднöй бöрйöм Государственнöй Сöветса медводдза сессиялöн медводдза заседание вылын Государственнöй Сöветö бöрйöм депутатъяс лыдысь унджык гöлöсöн бöрйыссьöны заседаниеяс нуöдан система бöрся видзöдысь комиссия, 3 – 5 депутатысь – комиссияö (органö) пырысьясысь – секретариат. Заседаниеяс нуöдан система бöрся видзöдысь комиссияса да секретариатса юрнуöдысьясöс бöрйö Государственнöй Сöвет индöм комиссияö (органö) пырысьяс лыдысь, кодъясöс вöзйöма Коми Республикалöн Государственнöй Сöветса Веськöдлысьöн, депутатскöй öтувъясöн, Государственнöй Сöветса депутатъясöн. Государственнöй Сöветса решение серти индöм комиссиясö (органсö) бöрйыны вермасны водзын лоысь заседаниеяс вылын.
Комиссия (орган) уджалö Государственнöй Сöветлöн заседаниеяс вылын, а сідзжö неöчереднöй да виччысьтöм заседаниеяс да сессияяс вылын. Секретариат тайö Регламентлöн 27 да 271 статьяяслöн положениеяс серти вермö уджавны и Государственнöй Сöветлöн заседаниеяс (сессияяс) костын.
Государственнöй Сöвет Государственнöй Сöветö бöрйöм депутатъяс лыдысь унджык гöлöсöн, кор колö, бöрйö арталан комиссия, медым нуöдны бюллетеньяс серти гусьöн гöлöсуйтöм либö электроннöй гöлöсуйтан систематöг быд морт серти гöлöсуйтöм, либö восьсöн гöлöсуйтöм.

2. Тайö статьяса 1 юкöнын индöм комиссия (орган) лöсьöдöм кузя, а сідзжö налысь юрнуöдысьясöс бöрйöм кузя Государственнöй Сöветлöн решениеяс оформитсьöны Государственнöй Сöветса шуöмъясöн.
30 статья

Арталан комиссиялöн уджалан пöрадок регулируйтсьö тайö Регламентлöн 52, 53, 55 статьяясöн, заседаниеяс нуöдан система бöрся видзöдысь комиссиялöн уджыс 58 статьяöн.

31 статья

1. Секретариат пасъялö сёрнитны кöсйысьясöс, юалöмъяс, юасьöмъяс, юöръяс, шыöдчöмъяс, вöзйöмъяс да мукöд материал, мый воö Государственнöй Сöветса депутатъяссянь, котыртö Государственнöй Сöветö воысь шыöдчöмъяс кузя удж, юöртö веськöдлысьöс сёрнитны кöсйысьяс йылысь да мукöд депутатскöй водзмöстчöм йылысь, вöчö мукöд удж Государственнöй Сöветлысь заседаниеяс могмöдöм кузя.
2. Секретариатлöн уджыс мунö тайö Регламентöн индöм пöрадок серти, а сідзжö вермö регулируйтсьыны Коми Республикалöн Государственнöй Сöветса секретариат йылысь положениеöн.
3. Государственнöй Сöветса заседаниелысь стенографическöй отчётсö кырымалö Государственнöй Сöветлысь лöсялана заседаниесö нуöдысьыс.";
10) 32 статьяын  "найöс вежысьясöс" кывъяс бöрын содтыны ", пыр кадся комиссияяса веськöдлысьясöс" кывъяс;   

11) 39 статьяса 4 юкöнын "Регламент кузя комиссияöн" кывъяс вежны "Коми Республикалöн Государственнöй Сöветса Регламент да депутатлöн этика кузя пыр кадся комиссияöн" кывъясöн;
12) 49 статьяса 5 юкöнын "Регламент кузя комиссияöн" кывъяс вежны "Коми Республикалöн Государственнöй Сöветса Регламент да депутатлöн этика кузя пыр кадся комиссияöн" кывъясöн; 
13) 60 статьяса 1 юкöнö содтыны татшöм мöд сёрникузя: "Государственнöй Сöветса президиумлöн, пыр кадся, недыр кадся комиссияяслöн эм удж нуöдан юалöмъяс кузя оланпас вöзъян право.";
14) 112 статьялöн 11 юкöнын да 12 юкöнса медводдза абзацын "депутатлöн этика кузя комиссия" кывъяс вежны " Коми Республикаса Государственнöй Сöветлöн Регламент да депутатлöн этика кузя пыр кадся комиссия" кывъясöн;  
15) 115 статьяса 1 да 2 юкöнъясын "Регламент кузя комиссияöн" кывъяс лöсялана вежлöгын вежны "Коми Республикалöн Государственнöй Сöветса Регламент да депутатлöн этика кузя пыр кадся комиссияöн" кывъясöн лöсялана вежлöгын; 
16) 116 статьяын "комитетъясöс" кывъяс бöрын содтыны ", Государственнöй Сöветса мукöд органöс" кывъяс.
2. Тайö Шуöмыс вынсялö 2008 вося май 16 лунсянь.

Коми Республикалöн Государственнöй Сöветса Регламент да депутатлöн этика кузя пыр кадся комиссия, кодöс индöма лöсьöдны тайö Шуöмлöн 1 пунктса 7 подпунктöн, вермас медводдзаысь котыртсьыны Коми Республикалöн Государственнöй Сöветöн тайö Шуöмсö примитан лунö. Та дырйи тайö комиссия котыртöм йылысь Коми Республикаса Государственнöй Сöветлöн решениеыс оз вермы вынсявны водзджык тайö Шуöм вынсявтöдз.
Коми Республикалöн

Государственнöй Сöветса Веськöдлысь                          М.Д. Истиховская

Сыктывкар

2008 вося апрель 24 лун

IV-3/72 №                                                
